
PA\915948MT.doc PE497.933v01-00

MT Magħquda fid-diversità MT

PARLAMENT EWROPEW 2009 - 2014

Kumitat għall-Iżvilupp

2012/2136(INI)

16.10.2012

ABBOZZ TA’ OPINJONI
tal-Kumitat għall-Iżvilupp

għall-Kumitat għall-Affarijiet Barranin

dwar l-impatt tal-kriżi finanzjarja u ekonomika fuq id-drittijiet tal-bniedem
(2012/2136(INI))

Rapporteur: Keith Taylor



PE497.933v01-00 2/4 PA\915948MT.doc

MT

PA_NonLeg



PA\915948MT.doc 3/4 PE497.933v01-00

MT

SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jenfasizza li l-kriżi ekonomika u finanzjarja kellha effetti detrimentali fuq l-aċċess għall-
ikel, il-kura tas-saħħa u l-edukazzjoni għall-aktar gruppi vulnerabbli tas-soċjetà, kemm 
f’żoni urbani u kemm f’żoni rurali; ifakkar li l-gvernijiet għandhom id-dmir li jiżguraw ir-
rispett għad-drittijiet ekonomiċi, soċjali u kulturali (ESC) u li jipprovdu protezzjoni kontra 
abbużi minn, pereżempju, kumpaniji u atturi privati oħrajn;

2. Jisħaq li l-kriżi uriet li n-nefqa fuq il-protezzjoni soċjali żżid ir-reżistenza tan-nies foqra 
kontra l-ħasdiet negattivi; jenfasizza wkoll li pajjiżi b’sistemi effettivi ta’ tassazzjoni 
domestika jnaqqsu l-vulnerabbiltà tagħhom għal telf f’daqqa ta’ taxxi mill-kummerċ jew 
dħul ta’ kapital barrani; għalhekk iħeġġeġ lill-UE biex tgħin lill-pajjiżi li qed jiżviluppaw 
biex jistabbilixxu sistemi ta’ tassazzjoni progressivi u effettivi biex itaffu l-impatt tal-
kriżi;

3. Jiddeplora l-fatt li, filwaqt li l-komunità internazzjonali tirrikonoxxi l-indiviżibilità u l-
importanza ugwali tad-drittijiet tal-bniedem kollha, għadu diffiċli li jiġu infurzati fil-
prattika d-drittijiet ESC; jemmen li għandu jsir użu sħiħ mill-Protokoll Fakultattiv għall-
Patt Internazzjonali dwar id-Drittijiet Ekonomiċi, Soċjali u Kulturali (ICESCR) li jagħti l-
possibbiltà lill-individwi li jressqu l-ilmenti dwar ksur allegat tad-drittijiet ekonomiċi, 
soċjali u kulturali;

4. Jikkonferma li filwaqt li l-kriżi globali hija theddida serja għat-twettiq tad-drittijiet ESC, 
ma hemm l-ebda ġustifikazzjoni għall-Istati, hu x’inhu l-livell tad-dħul tagħhom, li jonqsu 
mill-obbligu li jirrispettaw id-drittijiet tal-bniedem; jisħaq li l-gvernijiet dejjem għandhom 
l-obbligu li jiżguraw il-‘livelli minimi essenzjali’ ta’ drittijiet soċjali u ekonomiċi 
meħtieġa biex dak li jkun jgħix ħajja dinjituża;

5. Jisħaq li l-kriżi globali uriet b’mod ċar li – f’kuntest fejn id-deregulazzjoni, il-
liberalizzazzjoni u l-privatizzazzjoni kkonsolidaw il-faqar globali u żiedu l-inugwaljanzi 
bejn il-pajjiżi u ġewwa fihom – hemm bżonn urġenti li jerġa’ jiġi kkunsidrat ir-rwol tal-
istat fil-politika ekonomika;  jemmen li t-twettiq tad-drittijiet soċjali u ekonomiċi 
jiddependi minn, fost l-oħrajn, il-kapaċità tal-istat li jirregola s-swieq finanzjarji u jalloka 
riżorsi b’mod ekwu, pereżempju  permezz ta’ sistema ta’ tassazzjoni effettiva, trasparenti 
u progressiva; 

6. Jisħaq fuq il-karattru universali tal-Aġenda tax-Xogħol Deċenti tal-ILO (Organizzazzjoni 
Internazzjonali tax-Xogħol) bħala prinċipju fundamentali biex tiġi żgurata 
globalizzazzjoni ġusta; isejjaħ lill-UE sabiex tappoġġja rispons għall-kriżi bbażat fuq id-
drittijiet tal-bniedem u sabiex tikkontribwixxi b’mod attiv għall-istabbiliment ta’ 
protezzjoni soċjali bażika fil-pajjiżi fil-fażi ta’ żvilupp, filwaqt li jiġu rispettati l-approċċi 
individwali fir-rigward tal-implimentazzjoni;

7. Iħeġġeġ lill-Kummissjoni u lill-Istati Membri biex jiżguraw li d-drittijiet tal-bniedem 
ikunu ġenwinament protetti bħala parti minn ftehimiet kummerċjali u ta’ investiment li 

jiġu konklużi; jinsisti li l-Kummissjoni għandha twettaq valutazzjonijiet tal-impatt tad-
drittijiet tal-bniedem ta’ ftehimiet kummerċjali u ta’ investiment sabiex tiżgura l-infurzar 
effettiv tad-drittijiet tal-bniedem;

8. Jinnota bi tħassib li l-kriżi ekonomika globali qed taffettwa ħażin in-nefqa tal-Għajnuna 
Uffiċjali għall-Iżvilupp tal-Istati Membri tal-UE; ifakkar li l-ispejjeż tal-kriżi ekonomika 
globali qed jiġu mġarrba b’mod sproporzjonat mill-pajjiżi l-foqra minkejja li l-kriżi 
oriġinat fl-aktar pajjiżi sinjuri; għalhekk iħeġġeġ lill-UE u lill-Istati Membri biex ikomplu 
jaħdmu u jiksbu riżultati fir-rigward tal-impenji bilaterali u multilaterali tal-ODA tagħhom 
u fuq il-miri identifikati, pereżempju, fid-Dikjarazzjoni tal-Millennju tan-NU.


